
Ахсынньы 1 күнүгэр, СПИДы 
утарыы күнүгэр, улахан кылаас 
оҕолоругар акушерка Е.Н. Тре-

тьякова анал беседа ыытта. 
Инвалид күнүгэр балыы-

һа үлэһиттэрэ (М.Г. Халдеева 
уо.д.а.) инвалидтарга дьиэлэри-

гэр сылдьан олохторун билсэ 

таарыйа кэпсэттилэр, сүбэлэри 
биэрдилэр.

Оҕо тылын-өһүн сайынна-

рыыга детсад үлэһитэ Ульяна 
Семеновна Григорьева Чурап-

чыга «Оҕо тылын сайыннарыы» 
семинарга баран кэллэ.

Олоҥхо уонна хомус дека-

датын чэрчитинэн 10 киһилээх 
Таатта улууһун делегацията уо-

пут атастаһа кэлэ сырытта. Кы-

ра оҕотуттан аҕа саастаахтарга 

диэри уопсайа 60–ча киһи хо-

мустаан кыттыыны ылла. Кыра 
оҕотуттан кырдьаҕаһыгар тиийэ 
«Хомус куттаах нэһилиэк эбит» 
диэн сөҕөн-махтайан бардылар.

 И т и  к ү н  н э һ и л и э к к э 
«Идэһэ-2013» быыстапка – яр-

марка буолан ааста. Оскуола 
оҕолоро, төрөппүт комитетын 
председателэ С.П. Бережнева, 

учууталлар олус интэриэһинэй 
биэчэри иилээн –саҕалаан ыыт-

тылар. Манна бастаан идэһэ си-

эрин–туомун, эт эрийиитигэр, 
мясорубка хомуйуутугар уонна 
ярмаркаҕа ким төһө элбэх хар-

чыны киллэрбитинэн түмүк но-

минация туттарылынна. Саамай 
ыһыылаах-хаһыылаах быһыы-
майгы мясорубканан эт эрийии 
кэмигэр таҕыста. 

«Биир Ньыгыл Россия» пар-

тия, олохтоох дьаһалта, ыч-

чат, спортзал үлэһиттэрин кө-

ҕүлээһининэн мини-футболга 
түөлбэлэринэн күрэх буолла. 
Чөл олоҕу пропагандалааһыҥҥа 
барыта 30-тан тахса спортсмен 
кыттыыны ылла. Бу тыҥааһын-

наах киирсиилэр түмүктэринэн 
Парковай 1 м., Муоҕан 2 м., Бэт-

тиэмэ 3 м. буоллулар. Бары кыай-

быт командалар мэтээллэринэн 
бэлиэтэннилэр, «Биир Ньыгыл 
Россия» партия 2 анал бирииһи 
туттарда, «Лучший вратарь» 
Бережнев Слава, «Лучший пе-

нальтист» Аммосов Валерий бу-

оллулар. Киэһэ сэргэх күрэхтэ-

һиини көрбүт дьон үөрэн-көтөн 
тарҕастылар.

П.И. СКРЯБИНА, 
Партизан нэһ. 

(Блиц-ыйытыы)
- 2014 сылга биһиги Наммыт 

улууһугар туох улахан тэрээ-

һин буоларын билэҕин?
- Улууспутугар республика 

таһымнаах Тыа сирин спор-

тивнай оонньуулара хаһан ыы-

тыллыбыттарай?
- 2014 с. оонньууларга бэ-

лэмнэнии, тэрийии үлэлэрин 
туһунан тугу билэҕин, тугу 
сырдатыаҥ этэй?

Иннокентьева Туяра Пе-

тровна, эдэр төрөппүт:
-  С а х а  с и -

рин норуоттарын 
спортивнай кү-

рэхтэһиитэ буо-

лар.
- Билбэппин. 

Намҥа кийиип-

пин,  саҥардыы 
көһөн кэлбиппит.

- КСК, стади-

он тутулла турар. Даадарга диэ-

ри суолу тупсардылар. Саҥа оҕо 
саада тутулунна. Онтон атынын 
тугу да билбэппин.

Баишев Николай Никитич, 
ветераннар сэбиэттэрин пред-

седателэ:
-  Б и л э б и н , 

VI-с спортивнай 
оонньуулар буо-

лаллар.
- 1984 с. буол-

бута. Мин Анаа-

бырга райком ап-

паратыгар үлэлии 
сылдьыбыт кэмим 
этэ. Онно Анаа-

быртан кыттыбыт 
дьон тиийэн оонньуу туһунан 
кэпсээбиттэрэ. «Намҥа олус 
үчүгэй, үрдүк тэрээһиннээх, 
киэҥ далааһыннаах спортивнай 
оонньуу буолла. Нам оройуонун 
кыттааччылара, спортсменна-

ра үрдүк таһымнаахтар» диэн 
сөҕөн-махтайан кэпсээбиттэрэ.

- Билиҥҥи оонньуулар тэ-

рээһиннэрин, сүрүн хайысха-

ларын, бэлэмнэнии таһымын, 
хаамыытын барытын истэ-билэ 
сылдьабын.

Неустроева Вероника Ива-

новна, Нам алын сүһүөх оскуо-

латын учуутала:
- Спортивнай 

оонньуулар буо-

лаллар.
- Билбэппин.
- Бэлэмнэнии 

бөҕө буолар. Куль-

тура өттө күүс-

кэ бэлэмнэнэрин 
билэбин. Уулус-

саларбыт тупсуо 
этилэр.

М. ПЕТРОВА

Бу күннэргэ «Нам улууһа» 
МТ баһылыгын 1 солбуйаач-

чы А.Я. Яковлев соторутааҕыта 
улуус тыатын хаһаайыстыбатын 
начальнигынан анаммыт Е.Е. Го-

голевтыын Көбөкөн, Фрунзе 
нэһилиэктэригэр тиийэн нэһи-

лиэктэр дьоннорун дьарыктаах, 

дохуоттаах оҥоруу боппуруоста-

рынан сүбэ мунньах ыыттылар. 
Нэһилиэнньэни кытта бу көр-

сүһүүгэ улуус ТХУ кылаабы-

най зоотехнига С.И. Тойтонова 
уонна «Эт-Ас» ХЭТ салайаач-

чыта С.С. Васильев кыттыыны 
ыллылар. 

Кэпсэтии сүнньүнэн тыа ха-

һаайыстыбатын салааларын 
сайыннарыы, производствоны 
сөргүтүү, кооперациялаһыы, 
дьону дьарыктаах оҥоруу, 
үүтү тутууну уонна астааһыны 
(переработкалааһыны) уонна ба-

тарыыны нэһилиэк таһымыгар 
ылыы, «Эт-Ас» ХЭТ иитэр гере-

форд боруода сүөһүлэрин Көбө-

көҥҥө, эбэтэр Фрунзеҕа аҕалан 
ииттэрии тула барда.

Улууспут салайааччылара 
эт боруода (герефорд) сүөһүнү 
ыраах, суола-ииһэ хаайтарыы-

лаах сиргэ тутан иитэр ордук кө-

дьүүстээх, барыстаах буолууһу 
диэн түмүккэ кэлбиттэр. Онон ге-

рефордары «Эт-Ас» биирдиилэ-

эн ыалга, эбэтэр кооперативка 3 
сылга болдьохтоон арендаҕа биэ-

рэн ииттэрэр былааннаах эбит. 
Ол курдук ыал, эбэтэр бааһынай 
хаһаайыстыба 7 уулаах ынаҕы 
арендаҕа ылан иитэр буоллаҕы-

на улуус 500 лиитэрэ уматыгы 
(солярканы) уонна 1800 киилэ 
комбикорманы биэрэр. Сүөһүнү 
ылбыт хаһаайыстыба төрөөбүт 
ньирэйи 18 ыйыгар диэри көрөн 
төлөһүтэн баран «Эт-Ас» ХЭТ-
ҕэ туттарыахтаах. «Эт-Ас» ХЭТ 

туппут сүөһүтүн этин 1 киилэ-

тигэр 240 солк. хаһаайыстыбаҕа 
төлүүрдүү быһаарыммыт.

Көбөкөҥҥө, Фрунзеҕа сыл-

дьан көрдөххө урукку со-

вхоз саҕанааҕы тутуллан ба-

ран быраҕыллыбыт, билигин 
туһаныллыбакка турар, хотон 
да, гараж да бааллар эбит. Оло-

ру өрөмүөннээтэххэ, сүөһү турар 
гына ис-тас өттүн уларытан-тэ-

лэритэн биэрдэххэ сүөһүнү ту-

руоруохха сөп курдук. Онон бу 
нэһилиэктэр сүбэлэрин холбоон, 
кооператив тэринэн, ылар сүө-

һүлэрин ыспакка, барыларын 
биир сиргэ туруоран көрөргө 
ылсыстахтарына үлэтэ суохтар 
да үлэлээх буолуо этилэр.

Улууспут салайааччылара 
герефордары иитэн, дохуот ылан 
туруктаах олоҕу оҥостунар ту-

һунан ыллыктаах этиилэрин, 
үтүө сүбэлэрин олохтоохтор сэр-

гии иһиттилэр уонна толкуйду-

охпут, сүбэлэһиэхпит диэн эрэн-

нэрдилэр. 
И. ИВАНОВ

ТУГУ БИЛЭҔИН?

Улуус нэһилиэктэригэр

ХОМУС КУТТААХ НЭҺИЛИЭК

2013 сыл – Тыа сирин 
сайдыытын сыла

КЭТЭҺЭН ОЛОРУМУОХХА, 
ТУРУКТААХ ОЛОҔУ ТҮСТҮӨХХЭ

Улуус баһылыга А.П. Ат-

ласов мантан антах планер-

ка форматын уларытан, улуус 
тэрилтэлэрин салайааччыла-

рын уочаратынан иһитиннэ-

рии оҥороллоругар, онуоха 
дьаһалтаттан, атын тэрилтэлэр-

тэн туох көмө оҥоһулларын, нэ-

диэлэнэн инникини ыраҥалаан 
уопсай сүбэнэн үлэлиир бэрээ-

дэги олохтуурга этии киллэрдэ.
*  *  *

Бастакы иһитиннэриини VI 
спортивнай оонньууларга бэ-

лэмнэнии үлэтин туругун туһу-

нан улуус архитектора Сысоля-

тина А.П. иһитиннэрдэ. Барыта 
1 млрд. 63 мөл. солк. суумаҕа 
дьаһал тахсарын курдук мини-

стерстволарынан, ведомствола-

рынан сөбүлэһиннэрии түмүк-

тэннэ.
*  *  *

Баһылыгы экономика салаа-

тыгар солбуйааччы э.т. Шарапо-

ва Л.И. бюджет параметрдарын 
иһитиннэрдэ. Саамай элбэх үп, 
биллэн турар, үөрэҕирии сала-

атыгар тиксэр, бюджет 58,2%-
на манна туһаайыллар. Быйыл 
предпринимательство эйгэтигэр 
8 мөл. солк. көрүллүөҕэ.

*  *  *

Үлэ харысхалын сүрүннүүр 
специалиһа Кондратьева Т.А. 
үлэ министерствотыгар Дьоку-

ускай куорат мэриятын кытта 
отчуоттаабыт. Онуоха куорат 
дьаһалтата анал программата 
суоҕа биллибит, биһиэхэ үлэ ми-

эстэлэрин аттестацията кэмигэр 
ыытыллан уонна сөптөөх тэрээ-

һин баар буолан отчуот этэҥҥэ 
ааспыт.

*  *  *

«Дьулуур» ЖФ директора 
Попов П.М. араас тэрилтэлэр-

тэн, дьоннортон 3 мөл. солк. ылар 
иэстээҕин иһитиннэрдэ. Бу тута 
кыайан хомуллубат туруктаах, 
билигин Иркутскайтан 1,5 тыһ. 
устуука бэрэбинэ кэлбитэ хай-

дах да 300 куб.м эппиэттээбэт 
хаачыстыбалаах, манна хайдах 
дуогабар түһэрсиллибитэ чопчу 
биллибэт.

*  *  *

«Эрэл» ТХПК директора 
Гуляев Н.Ф. үүккэ 3600 т бы-

лаан туолбутун, 100 т арыы 
оҥоһуллуохтааҕа 94%-ҥа ти-

ийбитин кэпсээтэ. «Туймаада» 
ФАПК-ҕа иэһи-күүһү 2017 с. 
диэри уһатан төлөһөргө хаттаан 
дуогабар түһэрсиллибит.

*  *  *

Улуус баһылыга А.П. Ат-

ласов  Саҥа дьылга  диэри 
улуус дьаһалтатын отчуота 
ыытыллыахтааҕын, онуоха хас 
да бөлөҕүнэн кылгас кэмҥэ отчу-

оттары тэрийэргэ сорук турарын 
иһитиннэрдэ.

Чэппиэргэ, ахсынньы 12 кү-

нүгэр, күнүс 12 ч. киэһэ 20 ч. диэри 
гражданнары приемнааһыҥҥа 
Бүтүн Россиятааҕы күн биллэ-

риллибит.
Бэлиэтэннэ В. КАСЬЯНОВ

БЭҔЭЇЭЭ...  
БҮГҮН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Балай да уЇуннук толкуйда-
ан, кэтэЇэн-манаЇан баран улуус 
ветераннарын сэбиэтин үлэтин-
хамнаЇын туЇунан аЇаіастык 
суруйан бэйэм санаабын толору 
эттэхпинэ сатаныыЇы. Бу аіа 
саастаах дьоҥҥо, нэЇилиэктэр 
ветераннарын сэбиэттэрин үлэ-
лэригэр эмиэ сыЇыаннаах буо-
луо дии саныыбын.

Билиҥҥи председатель Н.Н. 
Баишев улуус ветераннарын 
сэбиэтин салайарга кыахта-

ахпын, дьоҕурдаахпын диэн 
бэйэтин туруоран талыллыбы-

та. Ол эрээри урукку курдук 
улуус кырдьаҕастарын биир-

гэ түмэн, аһаҕастык кэпсэтэн, 
араас тэрээһиннэрбитин ыы-

тарбыт биллэрдик мөлтөөтө, 
республикаҕа урукку өттүгэр 
мэлдьи инники күөҥҥэ сыл-

дьарбыт билигин кэлэн симэ-

лийэ быһыытыйда, биллибэт-
көстүбэт буоллубут. Мунньах-

тар, президиумнар отой мөлтөх 

тэрээһиннээх ыытыллаллар. 
Былааннары оҥорууга, көрүл-

лүбүт үбү-харчыны тыырыыга 
президиум чилиэннэрэ кытты-

спат буоллубут.
Мин чопчу ыалдьар боппу-

руостарым Нам сэл. ветеранна-

рын балаҕаннарын уонна «Сиэ-

никий» сайылыгы көрүү-истии, 
ыраастааһын, өрөмүөннээһин 
уонна саҥа тутуулары ыытыы-

га буолаллар. Улуус урукку 
баһылыгар туруорсан улуус 
мунньаҕынан 2013 сылга 1 мөл. 
745 тыһ. солк. көрүллүбүтэ. Бу, 
урукку сылларга тэҥнээтэх-

хэ, баһырхай үптэн мин туру-

орсуубунан балаҕаны тупсаран 
оҥорууга 870 тыһ. солк. смета 
оҥоһуллан, сөбүлэһиллэн, бэ-

дэрээтчиттэри булан, дуогабар 
түһэрсэн үлэ барыах буолбута 
да... дииргэ тиийэбин. 

Манна үлэлиэхтээх дьон 
бэйэлэрин матырыйаалларын 
аҕалан үлэни саҕалаан баран ту-

тууга анаммыт үбү күүтэ сатаа-

тылар, барыта ньим курдук, ол 
иһин тохтоон хааллылар. Үөһэ 
эппитим курдук, балаҕаны оҥо-

рууга анаммыт 870 тыһ. солк. 
аҥардас соҕотох Н.Н. Баишев 
тус дьаһалынан отой да атын 
хайысхаларга туһанан бүтэрэн 
кэбиспит. Сыл бүтэрэ бу кэллэ, 
өрөмүөммүтүн хантан үбүлэнэн 
түмүктүүрбүт биллибэт, предсе-

дателбит онно эрэ кыһаллыбат, 
ол оннугар ити этиллэр 1 мөл. 745 
тыһ. солк. көрүллүбүт үптэн 31%-
нын тус бэйэтин хамнаһыгар 
көрүммүт. Маны таһынан респу-

блика ветераннарын сэбиэтиттэн 
ый аайы 8 тыһ. солк. перевод кур-

дук көмө быһыытынан кэлэрин 
председателбит ханна гынарын 
бэйэтэ билэн эрдэҕэ.

Сэрии ветераннарыгар М.Я. 
Колесовка, Д.Г. Дураевка ме-

мориальнай дуоскалар туруох-

таахтара, сэрииттэн төннүбүт 
ветераннар пааматынньыктара 

силигэ ситиэхтээҕэ, кинигэ бөҕө 
бэчээттэниэхтээҕэ, ветеран тэ-

рилтэлэригэр, олорор дьиэлэ-

ригэр көрүү конкурстар ыытыл-

лалларыгар балачча үп көрүллү-

бүтэ да - туох да тыас-уус суох.
*  *  *

Бары билэрбит курдук, аны 
сайын VI спортивнай оонньуулар 
буолуохтаахтар, онно аҕа саа-

стаах дьон кэлэн көрүөх-истиэх, 
үөрүөх-көтүөх, араас тэрээһин-

нэргэ кыттыах, кыах баарынан 
көмөлөһүөх санаалаах этибит, 
оттон балаҕаммыт, «Сиэникий-

бит» билиҥҥи курдук өтөхсүйэн 
турдахтарына соччо бэрдэ суох 
хартыына буолуоҕа. Хаһааҥҥа 
диэри маннык сатаҕайдык салал-

лан олоробут?
В.А. КОЛЕСОВ,

Нам сэл. ветераннарын 
сэбиэтин председателэ, улуус 
Ытык сүбэтин председателэ, 

республика бочуоттаах 
ветерана

Саҥарбат буолуохха 
сатаммат! САЛАЛЛЫЫБЫТ САТАҔАЙ

Сэтинньи 22-23 күннэригэр 
Хамаҕаттаҕа Россияҕа куль-

тура, Саха сиригэр тыа сирин 
сылыгар, Саха сирин норуотта-

рын VI спортивнай оонньуула-

рыгар анаммыт республикатаа-

ҕы муус оҥоһуктарын күрэҕэ 
буолла. Манна барыта иккилии 
киһилээх 9 хамаанда кэлэн кы-

тынна. Ол курдук Горнайтан, 
Мэҥэ-Хаҥаластан, Уус-Алдан-

тан, Бүлүүттэн, Дьокуускайтан, 
Нам селотуттан, Хамаҕаттаттан, 
Модуттан ааттаах-суоллаах 
муус уустара бааллар. Үгүстэрэ 
дьарыктаммыттара ырааппыт, 
бэйэлэрэ этэллэринэн, бу «ыа-

рыылара» дириҥээбит, муус 
тоҥорун эрэ кэтэһэр буолбут 
дьоннор икки күнү билбэккэ 
аһардылар. Анаабыт курдук 
сылаас былыттаах күннэр ту-

раннар үлэлииллэригэр табы-

гастаах буолла. Балаһыанньа 
быһыытынан барыларыгар тэҥ 
быһыылаах, тэҥ ахсааннаах 
мууһу тэрийэр комиссия эрдэ 
бэлэмнээн, кулууп иннигэр пло-

щадка астаран үлэлиир миэстэ-

лэрин оҥорбуттара. Хас биирдии 
хамаанда анал инструменнарда-

ах, албастардаах, ньымалардаах 
буолар эбит. Жюри састаабыгар 
председателинэн народнай ху-

дуоһунньук Ф.И. Марков, чили-

эннэринэн СР үтүөлээх учуута-

ла, Россия худуоһунньуктарын 
сойууһун чилиэнэ Г.Г. Петров, 
норуот маастара А. Шадрин, 
Россия худуоһунньуктарын 
сойууһун чилиэнэ С. Колесов 
ыҥырыллан скульптордар үлэ-

лэрин сыаналаатылар. Ол түмү-

гэр кыайыылаахтарынан Е. Сте-

панов, А. Андреев (Дьокуускай) 
- «Бастакы хаар», В. Аргунов, Н. 

Степанов (Нам - Бүлүү) - «Иэй-

ии ситимэ», Р. Петров, И. Румян-

цев (Нам) - «Фристайл» компо-

зициялара буоллулар. Биһиги 
нэһилиэктэн Р. Захаров, Л. Бур-

нашев «Дьулуур» дьүһүйүүнү 
оҥорон «Дебют» номинациянан 
бэлиэтэннилэр. Конкурс түмү-

гүн таһаарар киэһэҕэ скуль-

птордар араас сиргэ - Байкалга, 
Магадаҥҥа, Канадаҕа тиийэ кыт-

тыбыт композицияларын фото-
быыстапкаларын көрдөрдүлэр. 
Нам биллиилээх муус оҥоһугун 
скульптора Александр Шадрин 
искусство бу көрүҥүн олохтоох 
колледж программаҕа киллэрэн 
студеннары уһуйарыгар, эбэ-

бит босхо матырыйаалын туһа-

нарга, инникитин муус уустара 
үлэлэрин ажурнай, «движение-

лаах» оҥороллоругар сүбэлээтэ 

уонна дьон бу көрүҥү кэрэхси-

ир буолбуттарын, оҕо-уруу ал-

дьаппатыгар, харыстыырыгар 
санаатын биллэрдэ. Маннык 
бастакы улахан күрэхтэһии тэ-

рээһинигэр предприниматель 
А.Н. Захаров спонсордаан ула-

хан өйөбүлү оҥордо. Бу күрэхтэ-

һиини баһылык солбуйааччыта, 
бэйэтэ эмиэ мууһунан дьары-

гырар Максимов Г.Е. көҕүлээн, 
тэрийэн ыытта, культурабыт 
киинэ, нэһилиэк сонун киэр-

гэллээх буоларыгар үлэлэстэ. 
Олохтоохтор, оҕолор кэлэ-ба-

ра сырыттылар, сыһыаннаах 
дьон ыйыталаһан, хаартыскаҕа 
түһэрэн көрдүлэр-иһиттилэр. 
Хамаҕаттаҕа кэрэ муус оҥоһук-

тар күлүмүрдээтилэр.
М.Г. ВИНОКУРОВА

В соответствии с Федераль-

ным законом от 25 июля 1998 г. 
№ 128-ФЗ «О государственной 
дактилоскопической регистра-

ции в Российской Федерации» 
территориальные органы ФМС 
России и их структурные под-

разделения проводят добро-

вольную дактилоскопическую 
регистрацию граждан Россий-

ской Федерации, в процессе ко-

торой осуществляют получение, 
учет, хранение, выдачу дакти-

лоскопической информации, на-

правление дактилоскопической 
информации для постановки на 
учет в информационные центры 
территориальных органов Мини-

стерства внутренних дел Россий-

ской Федерации на региональном 
уровне и в ФМС России.

Заявителями являются граж-

дане Российской Федерации, до-

стигшие 18-летнего возраста.
Добровольная дактилоско-

пическая регистрация граждан 
Российской Федерации, при-

знанных в установленном зако-

нодательством Российской Фе-

дерации порядке недееспособ-

ными или ограниченных судом 
в дееспособности, малолетних и 
несовершеннолетних, проводит-

ся по письменному заявлению и 
в присутствии соответственно их 
родителей (усыновителей) или 
опекунов, попечителей.

Информация о порядке и 
сроках предоставления госу-

дарственной услуги по прове-

дению добровольной государ-

ственной дактилоскопической 
регистрации граждан Россий-

ской Федерации размещается в 
федеральной государственной 
информационной системе «Еди-

ный портал государственных и 
муниципальных услуг (функ-

ций)» http:/// (www.gosuslugi.
ru), на официальном сайте ФМС 
России (www.fms.gov.ru).

Для предоставления госу-

дарственной услуги заявителем 
представляются следующие до-

кументы:
1. Письменное заявление.
2. Документ, удостоверя-

ющий личность гражданина Рос-

сийской Федерации.
3. Свидетельство о рож-

дении – для граждан Россий-

ской Федерации, не достигших 
14-летнего возраста.

4. Документ, подтвержда-

ющий факт усыновления (удоче-

рения), – при подаче заявления 
усыновителем (удочерителем).

5. Документ, подтвержда-

ющий факт установления опеки, 
– при подаче опекуном заявле-

ния в отношении лица, находя-

щегося под его опекой.
6. Документ, подтвержда-

ющий факт установления попе-

чительства, – при подаче попе-

чителем заявления в отношении 
лица, находящегося под его по-

печительством.
Проведение дактилоскопиро-

вания производится после  изле-

чения открытых ран или повреж-

дений кожных покровов граж-

данина Российской Федерации.
В случае невозможности по-

становки на учет в МФС России 
или в ИЦ по территориальности, 
дактилоскопической инфор-

мации гражданина Российской 
Федерации, ранее прошедшего 
добровольную дактилоскопиче-

скую регистрацию, указанному 
гражданину Российской Федера-

ции направляется уведомление о 
необходимости проведения по-

вторной дактилоскопической ре-

гистрации с указанием причины.
Государственная услуга пре-

доставляется без взимания госу-

дарственной пошлины или иной 
платы.

Заявление заполняется от 
руки разборчиво (печатными 
буквами) шариковой ручкой ли-

бо ручкой с чернилами черного, 
синего цветов или при помощи 
средств электронно-вычисли-

тельной техники, в том числе в 
форме электронного документа.

Предоставление персональ-

ных данных, связанных с прове-

дением добровольной государ-

ственной дактилоскопической 
регистрации, осуществляется с 
согласия субъекта персональных 
данных на обработку его персо-

нальных данных.

Миграционная служба информирует

ДОБРОВОЛЬНАЯ 
ДАКТИЛОСКОПИЯ

Ахсынньы 6 күнүгэр пред-

принимателлэр Координацион-

най Сэбиэттэрин уочараттаах сү-

бэ мунньаҕар VI-с Оонньууларга 
бэлэмнэнии, улуус предприни-

мателлэрин түмүү, кэлбит ыал-

дьыттары үрдүк таһымнаахтык 
көрсүү боппуруостара ырыты-

лыннылар. Санатан эттэххэ, Ко-

ординационнай сэбиэт чилиэн-

нэриттэн салааларынан комис-

сиялар тэриллэн үлэлээн эрэл-

лэр, кинилэр үлэлэрин  улуус 

баһылыгын солбуйааччы А.Я. 
Яковлев (сэбиэт председателэ) 
иилиир-саҕалыыр, председатель 
солбуйааччыта О.Н. Протопопова 
кураторынан буолар.  

 Бу мунньахха Роспотреб-

надзор салайааччыта Л.И. Ильи-

на оҥоһуллар сүрүн өҥөлөргө 
(общепит, гостиница) ирдэбил-

лэр тустарынан кэпсээтэ. «Өҥө 
оҥорооччу предприниматель 
быһыытынан нолуок инспекци-

ятыгар учуокка турбутун та-

һынан хайаан да биһигиттэн 
көҥүл ылыахтаах. Помещение 
косметическай өрөмүөннээх 
буолуохтаах, генеральнай убор-

ка ыытыллыахтаах. Илии су-

унар сир, санитарнай мини-

мум, сууйар-сотор малы-салы 
маркировкалааһын – барыта 
баар буолуохтаах. Биллэн ту-

рар, бу сүнньүнэн ас-үөл атыы-

лыыр предпринимателлэргэ 
сыһыаннаах. Оттон гостиничнай 
өҥө оҥорооччулары, барыла-

рын хонтуруоллуур кыахпыт 
суох эрээри, син биир баран 
көрүөхпүт-истиэхпит, чааһынай 
дьиэлээх дьоҥҥо өҥө хаачыс-

тыбатын, санитарнай ирдэбил 
туһунан памятка түҥэтиэхпит. 
Гостиница өҥөтүн оҥорооччу  
хайаан да душтаах буолуохтаах. 
Бүгүҥҥү күҥҥэ дылы биһиэхэ 
биир да киһи сайабылыанньа 
түһэрэ илик. Манан сылыктаа-

тахха, үлэ тэтимэ бытаараары 
гыммыт диэххэ сөп», – диэтэ Ле-

на Ильинична.

«Предпринимателлэргэ хай-

дах эрэ утары баран, наһаа кыта-

анах ирдэбиллэри туруорбакка, 
элбэх киһи үлэлиирин ситиһэ са-

тыахха. Ол кыаллар дуо? Сунта-

арга хорчуопканы адьаһын бобон 
кэбиһэннэр, ыалдьыттар аччык, 
киҥнэрэ-наардара холлон бар-

быттара. Биһиги бэйэбит дьом-

мутугар арыый да сымнаҕастык 
сыһыаннаһан, уопсай  тыл булан 
үлэлиирбит буоллар», – диэн   
А.Я. Яковлев санаатын эттэ. 

Салгыы «Ленскэй нэһи-

лиэк» МТ социальнай боппуру-

остарга баһылыгы солбуйааччы                                  
С.П. Ядрихинскай  буолаары ту-

рар тэрээһиҥҥэ олохтоох дьа-

һалта хайдах былааннаахтык  
туох үлэни-хамнаһы ыытарын 
кылгастык билиһиннэрдэ. Си-

ри аттарыы, схема торумнарын 
кэпсээтэ. Семен Прокопьевичка 
мустубут дьон араас хабааннаах 
ыйытыылары биэрдилэр, массы-

ына парковкатын, палаточнай 
городогу уонна хорчуопканы 
атыннык, дьон-сэргэ сылдьа-

рыгар кэбэҕэс буоларын гына 
дьаһайыаҕыҥ диэн этиилэрин 
киллэрдилэр. 

Ыалдьыттары түһэрии (го-

стиницалар) комиссиятын салай-

ар Е.И. Коркина: «Соторутааҕыта 
Чурапчыга баран кэллим. Былы-

рыын хайдах үлэлээбиттэрин 
билистим. Кинилэргэ Роспо-

требнадзор утары баран сани-

тарнай киниискэ эҥин курдук 
ороскуоттаах (5 тыһ. солк.) ир-

дэбиллэри туруорбакка, көннөрү 
400 солкуобайдаах анализ эрэ 
көрдөөбүт. Итиэннэ туалеты, 
дууһу иһиттэн-таһыттан кыра-

аскалаппыт. Ол түмүгэр олох-

тоохтор үөрэ-көтө бу өҥөҕө 
күргүөмүнэн ылсан олус үчү-

гэйдик үлэлээбиттэр. Ол гынан 
баран, чааһынай сектор 25% 
туһаныллыбатах, дьон үксэ па-

лаатканан түспүттэр», – диэн 
бэлиэтээтэ.  

«Барыс» такси директора Е.Э. 
Бурнашева такси сулууспалары-

гар туспа парковка оҥоһуллары-

гар, пропускной система үлэлии-

ригэр баҕарарын эттэ. 
Сынньалаҥы тэрийэр ко-

миссия председателэ Ермолаев 
Ю.П. көҥүллэммэтэх пляжтар 
баар буолуохтарын, ол тугунан 
толуйуон сөбүн, маны хайдах да 
уодьуганныыр кыах суох буола-

рыттан дьиксинэрин биллэрдэ. 
Саамай уустук, ыарахан са-

лаа – уопсай аһылык (общепит) 
комиссиятын председателинэн  
Куприян Протопопов ананна. Сэ-

биэт председателин солбуйаач-

чы, куратор Ольга Протопопова 
улуус дьаһалтатын планеркаты-

гар кыттыыны ылыахтааҕын, бу-

олаары турар Оонньууларга бэ-

лэмнэнии салалтаны кытта хар-

дарыта сүбэлэһии бэрээдэгинэн 
барыахтааҕын бэлиэтээтилэр. 

Гостиница өҥөтүн агентствотын 
тэрийии, информационнай-ре-

кламнай буклекка (схема-про-

грамма) тэрилтэлэр тустарынан 
справочнай информацияны кил-

лэрии, биир (единэй) формаҕа 
конкурсу тэрийии,  бөҕү-сыыһы 
кэмигэр хомуйууга волонтерда-

ры кытыннарыы уо.д.а. этиилэр 
киирдилэр.

Информационнай үлэ күүс-

кэ бардаҕына, бу Оонньууларга 
кыттыан баҕалаахтары эрдэт-

тэн хомуйан, түмэн, үлэлэрин 
иилээн-саҕалаан биэрдэххэ, 
үчүгэй хамсааһын тахсыан сөп 
диэн туран, улуус тэрилтэлэрит-

тэн, предпринимателлэриттэн 
уонна чааһынай дьонтон сайа-

апкаларгытын түһэрэргитигэр 
ыҥырабыт. Билсэр телефоҥҥут: 
41-8-03 (үлэ чааһыгар).

Координационнай Сэбиэт

Комиссия по работе с субъ-
ектами общественного питания 
– Протопопов К.Н. 8924-1731457

Комиссия по работе с субъек-
тами размещения (гостиницы) – 
Коркина Е.И. 89142705610

Ответственный по организа-
ции автостоянок - Бурнашева 
Е.Э. 89243692062

Комиссия по работе с субъ-
ектами организации досуга и 
развлечений Ермолаев Ю.П. 
89243674164

Комиссия по информацион-
ной и рекламной работе – Эвере-
стова С.И. 89142788757

VI-с спортивнай 
оонньуулары көрсө

ПРЕДПРИНИМАТЕЛЛЭР 
ТУОРА ТУРБАТТАР

Улуус нэһилиэктэригэр
МУУС ОҤОҺУКТАР 

КҮЛҮМҮРДЭЭТИЛЭР

Ааіааччы, дорообо!
Ааспыт нэдиэлэҕэ эһиил буолуохтаах VI 

спортивнай оонньууларбытыгар правительство 
таһаарыахтаах дьаһалын сөбүлэһиннэриигэ 
үлэлээтибит. Ол курдук барыллаан уопсайа 
1 млрд. 63 мөл. солк. таҕыстыбыт. Кириэс-
Кытылга итии аһылык комбинатыгар 14 мөл. 
солк., иһэр ууну ыраастааһыҥҥа 26 мөл. солк., 
Кириэс-Кытылга спортсаалаҕа 40 мөл. солк. 
(«Фонд будущих поколений» нөҥүө), Ленин 
уул. этээстээх дьиэлэр фасадтарын оҥорууга 
17 мөл. солк., «Доҕордоһуу» болуоссатын оҥо-

рууга кыттыһан 15600 тыһ. солк., транспорт 
министерствота Нам-Дьокуускай асфальт су-

олун өрөмүөнүн ылынна, ыалдьыттары, спортсменнары түһэриигэ 
40 мөл. солк., культурнай мероприятиеларга 9 мөл. солк. о.д.а. кө-

рүллэр буолла.
Уопсайынан Оонньууларга былааннарбытын Президент быһач-

чы өйөөн, дьаһал тахсыыта түргэтиир буолла. Манна даҕатан эт-

тэххэ, депутаппыт А.И. Еремеев сорунуулаахтык туруорсан, Пар-

тизан оскуолатын тутуута 2014 с. инвестбюджеккэ кэмчилээһин 
суотугар бастакы уочаракка киирдэ. Бу оскуоланы тутуу этэҥҥэ 
быһаарылларыгар эрэмньи үөскээтэ.

Аны Оонньууларга бэйэбититтэн тутулуктаах өрүттэри биирдии 
нэһилиэктэринэн, тэрилтэлэринэн, түөлбэлэринэн, общественнай 
түмсүүлэринэн, биирдиилээн ыалларынан чопчу сорук туруорунан, 
уһун бырааһынньыктарга улдьаарбакка күннэтэ дьарыктанарбыт 
ирдэнэр. Онуоха улуус олохтоохторо патриоттуу санаанан салай-

таран туора туруохтара суоҕа диэн бигэ эрэнэбин.
Улуус хаһыатыгар ааспыт субуотаҕа «Бэрэбиэркэ тугу көрдөр-

дө?» диэн тематическай ревизия түмүгүнэн тахсыбыт матырыйаа-

лы сорох дьон урукку дьаһалта үлэһиттэрин хасыһыы курдук сы-

аналаабыттар. Онуоха хоруй быһыытынан , бастакытынан, ханнык 
баҕарар салайааччы инники үлэтигэр урукку итэҕэстэр-быһаҕастар 
хатыламматтарын курдук дьаһал олохтуохтаах. ИккиЇинэн, бу аас-

пыт сылларга үөскээбит иэстэр мин быыбарга туруорбут программам 
сорох өрүттэрин толорууга биллэр ыарахаттары үөскэтэллэр, ону 
дьон-сэргэ эрдэттэн билиэх кэриҥнээх. ҮсүЇүнэн, мин программабар 
дьаһалта үлэтэ аһаҕас, киэҥник иһитиннэрии-билиһиннэрии май-

гытыгар ыытыллыахтаах диэбиппин толоруохтаахпын. 
Маннык бэрэбиэркэлэр инникитин сыл аайы барыахтара, 

хаһыакка тахсыахтара, онно баар итэҕэстэр-быһаҕастар толору ый-

ыллыахтара, салайааччы дуоһунаһыттан тутулуга суох.
Александр АТЛАСОВ

Улуус баһылыгын колонката

ААСПЫТ НЭДИЭЛЭҔЭ

http:///
http://www.gosuslugi.ru
http://www.gosuslugi.ru
http://www.fms.gov.ru


“ЭҐСИЭЛИ”3 Ахсынньы 11 күнэ. 2013 с.

Ефим Иванович Шапошников 
аатынан Хамаҕатта орто оскуо-

лата 5 сыллааҕыта, сэтинньи 30 
күнүгэр 75 сааһын бэлиэтээбит 
эбит. Быйыл бу күн оскуола 80 
сааһыгар сөп түбэстэ. Сарсыар-

да лоп курдук 10 чааска оскуо-

ла спортсаалатыгар үөрүүлээх 
линейка ыытылынна. Линейка-

ны оскуола бастыҥ үөрэнээч-

чилэрэ Попова Алена, Кононов 
Гоша салайан ыыттылар. Оску-

ола директорын кылгас киирии 
тылын кэнниттэн 9-с кылаас 
туйгун үөрэнээччитэ Сунта-

ров Вова кэлбит ыалдьыттары, 
учууталлары, үөрэнээччилэри 
эҕэрдэлээн тыл эттэ. Ону Дой-

дукова Дайаана (3 кыл.) ырыа-

нан доҕуһуоллаата. Ол кэннит-

тэн ыалдьыттар, ветеран учу-

уталлар 3 бөлөҕүнэн хайдыһан 
кылаас чаастарыгар бардылар. 
1 бөлөх улуус бочуоттаах граж-

данина, ветеран учуутал Криво-

шапкин Г.И. 80 сааһыгар аналла-

ах, 2 бөлөх «Айар куттаах учу-

уталлар», 3 бөлөх «Төлөннөөх 
сүрэхтэр» пионерскай хамсаа-

һын гвардеецтара диэн кылаас 
чаастарыгар сырыттылар. Ити 
курдук оҕолору кытта балтараа 
чаастаах олус истиҥ көрсүһүү-

лэр ыытылыннылар.
КУЛУУП ДЬИЭҔЭ

Оскуола 80 сааһын үөрүү-

лээх чааһа «Түһүлгэ» сынньалаҥ 
киинигэр нэһилиэнньэҕэ ананан 
ыытылынна. Эҕэрдэ бастыҥа, ал-

гыс үтүөтэ, наҕараадалары тут-

тарыы уруйа-айхала - барыта 
манна этилиннэ. Араас кэмнэргэ 
үлэлээбит оскуола директорда-

ра кылгас ахтыы этиилэрэ дьон 
болҕомтотун тарта. Бүгүн манна 
кэлбиттэр: И.Р. Москвитин, Г.И. 
Кривошапкин, В.И. Эверстов, 
А.Г. Дунаев, Н.Д. Захаров, М.Н. 
Дьяконов, А.М. Дьяконов. Ки-

нилэр оччотооҕу кэмҥэ оскуола 
материальнай базатын, иитэр-

үөрэтэр үлэ сүрүн хайысхала-

рын кэпсээтилэр, үтүөкэннээх 
учууталларын ахтан-санаан 
аастылар. Оскуола администра-

цията үбүлүөйгэ аналлаах мэтэ-

эллэри оҥорторбут. Олору вете-

ран учууталларга дохсун ытыс 
тыаһын ортотугар түөстэригэр 
иилэн биэрдилэр.

НАҔАРААДАЛАР 
ҮӨРҮҮЛЭРЭ

Оскуолаҕа өр сылларга үр-

дүк таһаарыылаахтык үлэ-

лээбит ветеран учууталларга, 
салайааччыларга уонна үлэ-

лии сылдьар иитэр-үөрэтэр 
үлэ бастыҥнарыгар анал аат-

тар иҥэрилиннилэр, үрдүк 
наҕараадалар туттарылынны-

лар. Оскуола ветеран учуутала 
Т.И. Бурнашева «Нам улууһун 
бочуоттаах гражданина» буолла. 
Г.А. Кривошапкина «Учууталлар 
учууталлара» үрдүк ааты ылла. 
Учууталлар Н.А. Парникова уон-

на Л.Н. Березкина «СР үөрэҕи-

риитин туйгуна» бэлиэнэн наҕа-

раадаланнылар. М.М. Никитина 
«Методист учуутал» аатын ылла. 
В.И. Бурнашева «СР үөрэҕирии-

тин бочуоттаах ветерана» буол-

ла. Коммунистар Н.Д. Захаров 
уонна А.Г. Дунаев «Компартия 
өйдөбүнньүк мэтээллэрин» тут-

тулар уо.д.а.
Маны таһынан республика 

үөрэҕириитин, профсоюһун, Ил 
Түмэн депутаттарын, ону тэҥэ 
улуус салалтатын, үөрэҕириитин 
управлениетын араас өрүттээх 
Бочуотунай грамоталарынан 
бэлиэтэннилэр: Е.Д. Амбросье-

ва, М.А. Мухина, С.А. Захарова, 
Г.И. Кривошапкин, Е.А. Дунаева, 
Р.Я. Петрова, А.И. Павлова, Р.А. 
Захаров, А.М. Дьяконов уо.д.а. 

Бу кинилэр өр сыллаах таһаа-

рыылаах үлэлэрин үрдүктүк 
сыаналааһын буолар. Бу үөрүү-

лээх тэрээһиҥҥэ нэһилиэк тэ-

рилтэлэрэ, общественноһа эмиэ 
кыттыыны ыллылар. Оҕо му-

зыкальнай оскуолата (С.З. Бур-

нашева), баһаарынай чаас (В.А. 
Дунаев), сынньалаҥ киинэ (А.А. 
Харитонова), төрөппүт Н.В. Ин-

деева уо.д.а. кэлэн эҕэрдэлээти-

лэр, көмөлөрүн оҥордулар.
КӨЛҮӨНЭЛЭР 

КӨРСҮҺҮҮЛЭРЭ
Биир саамай кэтэһиилээх 

уонна долгутуулаах түгэнинэн 
көлүөнэлэр көрсүһүүлэрэ буол-

ла. Бары выпусктар оҕолоро, 
төһө баалларынан, сценаҕа утуу-
субуу тахсан истилэр. 1933-50 
сс. көлүөнэлэр ааттарыттан Н.С. 
Гаврильев кэпсээтэ. 1950-55 сс. 
выпусктан А.М. Иванова, 1955-
60 сс. Е.Р. Леонтьев тыл эттилэр. 
Итинтэн салгыы сылларынан 
Н.Д. Захаров, М.Н. Дьяконов, 
А.З. Заровняева, А.Г. Дунаев 
уо.д.а. утуу-субуу тахсан исти-

лэр. Бары көлүөнэлэр оскуола 
материальнай-техническэй ба-

зата хаҥыырыгар харчынан 
көмөлөрүн оҥордулар.

Үбүлүөйдээх көрсүһүү анал-

лаах чааһа бүтүүтүгэр оскуола-

ҕа директорынан үлэлээбит Г.И. 
Кривошапкин 80 сааһын бэли-

этээтилэр. Киниэхэ Эҕэрдэ су-

ругу, анал бэлэҕи туттардылар. 
Оскуола үөрүүлээх, өрөгөйдөөх 
күнэ улахан кэнсиэринэн тү-

мүктэннэ. Киэһэтин кулуупка 
үрдүк күүрүүлээх, ыһыылаах-
хаһыылаах дискотека ыыты-

лынна.
Егор ФЕОФАНОВ,

Хамаҕатта

Сэтинньи 30 күнүгэр «Туллук 
хаара» мелодистар түмсүүлэрэ 
тэриллибитэ 35 сыла бэлиэтэннэ. 
Бастаан улуустааҕы библиотека-

ҕа төгүрүк остуолга мелодистар 
түмсэн ирэ-хоро кэпсэттилэр. 
Төгүрүк остуолга СР Мелоди-

старын союһун председателэ, 
СР народнай артыыһа, СР үтүө-

лээх артыыһа Алексей Егоров 
кыттыыны ылла. «Туллук хаара» 
улуустааҕы мелодистар түмсүү-

лэрин салайааччы Е.А. Кутукова 
түмсүү үлэтин-хамнаһын били-

һиннэрдэ. Мелодистар бэйэлэрин 
айар биэчэрдэрин оҥороллор. 
2004 с. «Нам улууһун мелоди-

стара» диэн кинигэ бэчээттэнэн 
тахсыбыт, манна 50-ча мелодист 
туһунан информация, ырыалар 
киирбиттэр. Эһиил иккис кини-

гэ тахсыахтаах. Алексей Егоров 
мелодистар түмсүүлэрин үлэ-

тин билиһиннэрдэ. Ол курдук 
быйыл союз тэриллибитэ 10 сы-

лын туолбут. Союзка 67 чилиэн 
баар. Чилиэнинэн мелодистар 
эрэ буолбакка культураҕа кы-

лааттарын киллэрбит дьон эмиэ 
киирэллэр. «Саха ырыатын анто-

логията» диэн кинигэ бэлэмнэнэ 
сылдьар. Бу антологияҕа Нам 
улууһуттан Афанасий Шеста-

ков, Владимир Татаринов, Иван 
Бубякин, Гаврил Слепцов, Алек-

сандр Меркулов, Александр Ду-

наев, Светлана Кудрина, Еле-

на Кутукова, Андрей Замятин, 
Афанасий Татаринов, Андрей 
Старков ырыалара киириэхтэ-

эхтэр. Алексей Васильевич ырыа 
айыытыгар эдэрдэри угуйуохха, 
үөрэтиэххэ наада диэн эттэ. Ме-

лодистар араас ыйытыылары 
биэрдилэр, бэйэлэрин санаала-

рын эттилэр.
Киэһэ А. Шестаков аатынан 

сынньалаҥ киинигэр «Туллук 
хаара» тэриллибитэ 35 сылы-

гар аналлаах улахан концерт 
буолла. Концерга олохтоох ав-

тордар, мелодистар бэйэлэрэ 
ыллаатылар, ону таһынан бэйэ-

бит мелодистарбыт ырыаларын 
ырыаһыттар толордулар. Хас 
да ырыаҕа үҥкүү туруоруллубу-

та көрдөрүлүннэ. Ол курдук, А. 
Шестаков «Доҕорбор» диэн ыры-

атыгар туруоруллубут вальсы 
оскуола оҕолоро үҥкүүлээтилэр. 

СР Мелодистарын союһун пред-

седателэ А. Егоров компози-

тор В.А. Зыряновка «За вклад 
в развитие народного художе-

ственного творчества» диэн бэ-

лиэни туттарда. Мелодистар 
И.А. Бубякиҥҥа, В.Е. Егоровка, 
Надежда Макароваҕа, Андрей 

Замятиҥҥа СР Мелодистарын 
союһун чилиэнэ буолбуттарын 
туоһулуур дастабырыанньа-

лары туттарда. Маны таһынан 
мелодистар араас грамоталары-

нан, Махтал суруктарынан бэ-

лиэтэннилэр.
В. РЫКУНОВА

Нам улууһун «Туллук ха-

ара» мелодистар түмсүүлэрэ 
35 сылын туолар чэрчитинэн 
сэтинньи ыйга хас да меропри-

ятие буолан ааста. Ол курдук, 
Бөтүҥтэн төрүттээх Надежда 
Макарова ырыаларыгар улахан 
дьоҥҥо конкурс буолан ааста. 
Манна Партизан, Бөтүҥ, Нам-

тан «Кэскилээнэ» вокальнай ан-

самбллар, биирдиилээн солистар 
кытыннылар. Араас биричиинэ-

нэн кыттааччы аҕыйах, ол гынан 
баран кэнэҕэскитин кыттыахта-

ра диэн эрэннибит. Бөтүҥҥэ 23 
чыыһылаҕа директор Татаринов 
Афанасий тэрийиитинэн улуус 
мелодистарын конкурса буолан 
ааста. Манна барыта 14 ырыа 
айааччы кытынна. Бу конкурска 
Дьокуускайтан СР ырыа айаач-

чыларын секретара, биллиилээх 
мелодист, ырыаһыт, СР культу-

ратын үтүөлээх үлэһитэ Степан 
Васильев жюри председатели-

нэн үлэлээтэ.  Күрэх түмүгү-

нэн Гран-при хаһаайынынан 
Искраттан кыттыбыт мелодист 
Андрей Старков ансамбла ылла. 
1 миэстэни Надежда Макарова, 
2-с миэстэни Афанасий Ива-

нов суруйбут «Эҥсиэли хочото» 

буолла, 3-с миэстэни Вячеслав 
Михайлов «Тоҥсоҕой» диэн ыры-

атынан ылла. Онтон дипломанна-

рынан 1 миэстэни Люция Евсеева 
(Аппааны) «Кутум-сүрүм ымы-

ыта» диэн ырыата, 2-с миэстэни 
Валерий Егоров «Туой, ыллаа 
хомуһум», 3-с миэстэни Иван Го-

голев (Модут) «Туундара уола» 
диэн ырыалар биһирэнэн ыл-

лылар. Кыайыылаахтар бары 
анал сыаналаах бириистэринэн, 
сертификатынан наҕараадалан-

нылар. Көрөөччү биһирэбилин 
Руслан Попов (Нам), «Эдэр то-

лорооччу» аатын Юрий Сивцев 
(Нам) ыллылар. Манна элбэх 
бирииһи көрбүт Бөтүҥ нэһи-

лиэгин администрациятыгар 
махтаныах тустаахпыт. Жюри 
председателэ Степан Васильев 
бэлиэтээбитинэн, олох эдэр, са-

ҥа тахсан эрэр оҕолор, ыччаттар 
суохтарын эттэ. Кэнэҕэскитин 
эдэр ыччат кыбыстыбакка, ай-

ар-тутар буоллаҕына - биһиэхэ 
биллиэн-көстүөн наада.

Е. КУТУКОВА,
«Туллук хаара» түмсүү 

салайааччыта, ССРС 
культуратын туйгуна

ОСКУОЛА 
ӨРӨГӨЙДӨӨХ КҮНЭ

МЕЛОДИСТАР 
ТҮМҮСТҮЛЭР

ЫРЫА-ТОЙУК 
АРГЫСТАНАН

Улууспут биир саамай ыраах, 
өрүс нөҥүө сытар Арбын нэһи-

лиэгэр саҥа оскуола аһылынна. 
Нэһилиэккэ халаан уута кэлэ-

ринэн сибээстээн социальнай ту-

туулар тутуллубатахтара 30-ча 
сыл буолбут. Арбыҥҥа бастакы 
оскуола 1931 сыллаахха Око-

нешников Семен Саввич дьиэти-

гэр аһыллыбыт. Оскуола бастакы 
учууталынан уонна сэбиэдиссэй-

инэн Аверинская А.Г. үлэлээбит. 
Ол кэннэ 1980 сыллаахха аҕыс 
кылаас аһыллар, онтон төрөп-

пүттэр туруорсууларынан 1995 
сыллаахха 11 кылаас буоларын 
ситиспиттэр. 

2011 сылтан саҕалаан «Үтүө 
дьыала» чэрчитинэн олохто-

ох дьон, дьаһалта үлэһиттэрэ, 
улуус, республика салайааччы-

ларын көмөтүнэн сырдык, ичи-

гэс, аныгы ирдэбилгэ эппиэт-

тиир толору хааччыллыылаах, 
тупсаҕай көстүүлээх оскуоланы 
тутан ахсынньы 6 күнүгэр асты-

лар. Ыраахтан-чугастан араас 
кэмнэргэ үөрэммит, үлэлээбит 
дьоннор, ону таһынан улуус, ре-

спублика салайааччылара кэлэн 
олохтоохтор үөрүүлэрин тэҥҥэ 
үллэһиннилэр.

 Үөрүүлээх түгэҥҥэ Саха 
республикатын Правительство-

тын председателин солбуйааччы 
Ф.В. Габышева, Саха республи-

катын үөрэҕин министрин бас-

такы солбуйааччы В.В. Петров, 
Саха республикатын Ил Түмэн 
Государственнай Мунньаҕын 
наукаҕа, үөрэхтээһиҥҥэ, куль-

тураҕа уонна информация маас-

сабай средстволарыгар бастай-

ааннай кэмитиэт председателэ 
А.А. Григорьева, Саха республи-

катын Правительствотын иһинэн 
«Мин Сахам сирэ XXI-с үйэҕэ» 
«Үтүө дьыала» хамсааһын са-

лайааччыта И.С. Емельянов, 
«Нам улууһа» муниципальнай 
тэриллии баһылыга А.П. Атла-

сов, үөрэҕирии управлениетын 
салайааччыта О.Н. Протопопов, 
социальнай харалта управле-

ниетын салайааччыта Н.Г. Пар-

ников, нэһилиэк баһылыга Н.А. 
Соловьев уонна улуус, нэһилиэк 

тэрилтэлэрин салайааччылара 
кэлэн эҕэрдэлээтилэр, Бочуоту-

най грамоталары, анал бэлиэлэ-

ри, бэлэхтэри туттардылар. 
Ол курдук, Ф.В. Габышева 

үөрэнээччилэр, учууталлар өссө 
үрдүк таһымнаах билиилээх, 
ситиһиилээх буоллуннар диэн 
үөрэх-билии кыһатыгар микро-

автобус массыына күлүүһүн тут-

тарда. Үөрэнээччилэр аныгы үйэ 
сайдыытын кытта тэҥҥэ харды-

ылаатыннар диэн В.В. Петров 
компьютернай кылаас сертифи-

катын бэлэхтээтэ.                  
Үөрүүлээх түгэҥҥэ үгэс бы-

һыытынан үлэһиттэри чиэстэ-

этилэр. Үөрэх управлениетын 
салайааччыта О.Н. Протопопов 
биология уонна химия учууталы-

гар М.И. Жирковаҕа, технология 
учууталыгар З.Т. Бугаеваҕа мах-

тал сурук уонна А.И. Гоголеваҕа 
грамота туттарда. 

Нэһилиэк баһылыга Н.А. Со-

ловьев уонна оскуола дириэктэрэ 
А.В. Жирков Ф.В. Габышеваҕа, 
И.С. Емельяновка, А.И. Ильиҥҥэ, 
Н.В. Слепцовка, А.П. Атласовка 
уо.д.а. салайааччыларга мах-

тал суруктарын туттардылар. 
В.В. Петров ыччаты иитиигэ-
үөрэтиигэ үрдүк таһымнаах 
алын сүһүөх кылаас учууталы-

гар Н.И. Колесоваҕа, нуучча ты-

лын уонна литературатын учу-

уталыгар Р.С. Федороваҕа «Саха 
республикатын үөрэҕириитин 
туйгуна» анал бэлиэни биэрдэ.  
Н.Г. Парников элбэх оҕолоох дьиэ 
кэргэн ийэлэригэр түөскэ ан-

ньыллар бэлиэни туттарда. 
Маны таһынан, оскуола туту-

утугар сүүрбүт-көппүт, туппут 
дьоҥҥо нэһилиэк, улуус, респу-

блика аатыттан  махтал сурук-

тары туттартаатылар. Бу үөрүү-

лээх күҥҥэ оскуола үөрэнээччи-

лэрэ, учууталлара, олохтоохто-

ро, улууспут ырыаһыттара уон-

на эстрада чаҕылхай сулустара 
кэнсиэр көрдөрдүлэр. Оскуола 
коллектива ыалдьыттары итии 
үүттээх чэйинэн маанылаата.      

Семен АРГУНОВ

Бэлиэ түгэннэр

АРБЫҤҤА 
– САҤА ОСКУОЛА

БЫҺАҔЫНАН АННЬЫЛЛЫБЫТ
Ааспыт нэдиэлэҕэ 10 киһи кырбаммыт. Онтон биирин иһитиннэрэр 

буоллахха ахсынньы 4 к. Нам с. Чернышевскай уул. 29 №-дээх дьиэ 
подъеһыгар быһаҕынан анньыллыбыт киһини биир дьахтар булан тыл-

лаабыт. Оперативнай бөлөх тиийэн түөһүгэр быһаҕынан анньыллыбыт 
1988 с. төрүөх гражданин И-ны булбут. Бэрэбиэркэ түмүгэр Булуҥтан 
төрүттээх, 1993 с. төрүөх, урут сууттана сылдьыбыт гр. Г. тутуллубут. 
Ахсынньы 4 к. рапорт киирбитинэн сэтинньи 9 к. гр. П. Хамаҕаттаҕа гр-
ка К-ны өтүйэнэн охсон өлөрүөх буолбут. Ахсынньы 3 к. Дьокуускайга 
олорор гр. К. биллэрбитинэн Намҥа дьиэ олбуоруттан массыынатын 
сүтэрбит. Административнай эппиэтинэскэ 31 киһи тардыллыбыт, он-

тон 18-һа общественнай сиргэ итирик сылдьан. ГАИ 375 массыынаны 
бэрэбиэркэлээбит, 60 боротокуол толорбут, ол иһигэр 2 итирик киһиэхэ, 
стоянкаҕа 5 массыына туруоруллубут.

ИДьУО иһитиннэрэр

ООО МФО «АартыкЭкспрессКредит» объявляет 
Новогоднюю акцию по займам

«ВЫРЕЖИ КУПОН И ПОЛУЧИ СКИДКУ НА ПРОЦЕНТЫ!»

Срок Сумма Проценты по 
акции

Посчитанные проценты 
в  1 день

От 1 дня до 31 дня От 5000-9999руб. 1,5% 75 руб.
От 1 дня до 90 дней От 10000-19999руб. 1,2% 120 руб.
От 1 дня до 181 дня От 20000-29999руб. 1% 200 руб.
От 1 дня до 273 дней От 30000-39999руб. 0,8% 240 руб.
От 1 дня до 365 дней От 40000-49999руб. 0,6% 240 руб.
От 1 дня до 365 дней От 50000-99999руб. 0,5% 250 руб.
От 1 дня до 365 дней От 100000-149000руб. 0,4% 400 руб.
От 1 дня до 365 дней На 150000руб. 0,3% 450 руб.

*Акция проводиться с 25 ноября по 27 декабря 2013 года. 

ООО МФО «АартыкЭкспрессКредит» объявляет акцию по 
вкладам «Новогоднее чудо!» только с 25 ноября по 27 декабря 

2013г.  48% годовых!!!

Сумма вклада Процентная 
ставка Кол-во дней Посчитанные проценты на 

31 день с удержанием НДФЛ
От 1 500 000 рублей и выше 48% 365 дней 52 200 рублей

Элбэх омуктар, үгүс сахалар, элбэхтик сэргээбит «САХА БУОЛ!»-
диэн киинэлэрэ саҥардыллан таҕыста. Сахалыы үөрэтии, сахалыы 
саҥарыы, табахтан-арыгыттан араарар, бэрээдэги да тупсарарга тут-

туллар, тылы-өһү сааһылыыр, Республиканскай радиоҕа баһаамна 
уһуллубут, киин НВК телевидениятыгар да үгүстэ көстүбүт, аны 
дьиэҕэ олорон арчылыыр, оскуола да оҕолорун үөрэтэр, улахан да дьону 
сааһылыыр, биир кэккэҕэ сомоҕолуур, сахалыы тыыҥҥа иитэр-үөрэтэр 
ДВД киинэ, бэйэбит биллиилээх киһибит, кыра уҥуохтаах, олус ула-

хан уҥуохтаах уопуттаах Андрей Замятин көмөтүнэн, кэмниэ кэнэҕэс 
хомуллан-таҥыллан таҕыста! Автора:»-Сахалар, саха Буолуҥ-якут 
буолан бүтүҥ!», «Саха Сирэ-Сир Сүрэҕэ», «Сахалар, «Дорообо диэмэҥ-
Үтүө буол!»-диэҥ, «Баһыыба диэмэҥ-Махтал»-диэҥ, сахалар «Өлүөнэ 
диэмэҥ, Элиэнэ диэҥ!», «Я, якут диэмэҥ, и по-русски «Я Саха!-диэҥ!», 
«Якутияны ылларыҥ», «Сахалар манна хантан да көһөн кэлбэтэх, төрүт 
олохтоох омукпут», «Таҥара аата сахаларга төннүөхтээх»-диэччи,  саха 
самаана, норуот эмчитэ, РФ Журналистарын Союһун чилиэнэ, Модукка 
төрөөбүт, «Каганович» колхоз оҕото, Кыһыл Талаһа ыччата, Хамаҕатта 
олохтооҕо - ХАРЫСХА ХААНА ХАРЫСТАС ХАРАТААЛА. Компью-

терга да, видеоплеерга да көстөр гына таҥылынна. Дискэ сыаната төһөнү 
кыайаргынан, улахан улаханынан, кыра кыранан, - бэйэҥ бэйэҕин сыа-

налыыргынан. Билсэр тел: 8-967-910-3530.

Нам орто оскуолатын 1969 с. выпускнига
МАРКОВ 

Афанасий Харлампьевич
уһун, ыарахан ыарыыттан күн сириттэн барбы-

тынан кэргэнигэр Надежда Николаевнаҕа, ай-

махтарыгар дириҥ кутурҕаммытын биллэрэбит.
Бииргэ үөрэммит табаарыстара

Өр сылларга ыаллыы олорбут биир 
үөлээннээхпит

МАРКОВ 

Афанасий Харлампьевич
ыарахан ыарыыттан олохтон туораабытынан 
кэргэнигэр Надеждаҕа, быраатыгар Валерийга, 
дириҥ кутурҕаммытын тиэрдэбит.

Мария, Гаврил, Маргарита Местниковтар

«Эҥсиэли» хаһыат редакциятын ветераныгар 
Васильева Екатерина Семеновнаҕа, кыыһыгар 
Маркова Надежда Николаевнаҕа тапталлаах 
күтүөтэ, кэргэнэ

МАРКОВ 
Афанасий Харлампьевич

ыарахан ыарыыттан олохтон туораабытынан 
дириҥ кутурҕаммытын тиэрдэбит.

«Эҥсиэли» хаһыат редакциятын 
коллектива

Улуустааҕы балыыһаҕа өр сылларга сестра-
хозяйканан үлэлээбит урукку коллегабытыгар 
Маркова Надежда Николаевнаҕа тапталлаах 
кэргэнэ

МАРКОВ 
Афанасий Харлампьевич

ыарахан ыарыыттан олохтон туораабытынан 
дириҥ кутурҕаммытын тиэрдэбит.

Улуустааҕы балыыһа ветераннара

Коллектив Намского педагогического коллед-

жа поздравляет ГОТОВЦЕВА ИННОКЕНТИЯ 
 НИКИТИЧА – ХОҺУУН УУС, ветерана педагоги-

ческого труда, автора Школы хомуса с получением 
Свидетельства об авторстве станочной техноло-

гии изготовления хомуса (варгана) с применением 
лазерной резки Института физико-технических 
проблем Севера Сибирского отделения Российской 
Академии Наук! Это результат Вашего кропотли-

вого труда, труда не по долгу, а по велению сердца, 
с полной отдачей, самозабвенно, и мы гордимся, 
что хомус – это вся Ваша жизнь, без грани между 
личным и общественным. Желаем Вам, Иннокентий 
Никитич, дальнейших побед и достижений, креп-

кого здоровья и семейного благополучия!

Бииргэ үлэлиир коллегабытын, Нам сэли-

энньэтин олохтооҕун, МВД ветеранын ПОПОВ 
 ИННОКЕНТИЙ НИКОЛАЕВИҺЫ  өрөгөй-

дөөх үбүлүөйгүнэн, 55 сааскын туолбут дьоһун 
күҥҥүнэн итиитик-истиҥник ис сүрэхпититтэн 
иэйэн туран эҕэрдэлиибит!

Убаастабыллаах Иннокентий Николаевич, би-

һиги үлэбитигэр күүс-көмө буоларгар, тустаах до-

кумуоннары кэмигэр тиэрдэн биэрэргэр махтанан 
туран эһиги олоххо көрүүгүтүнэн, чөл туруктаах 
олоххутунан, дьиэ кэргэҥҥэр сыһыаҥҥытынан би-

һиэхэ холобур буоларгытын бэлиэтиибит. 55 саас 
диэн орто омурҕан эрэ буоллаҕа, өссө муударай 
саастар күүтэн турдахтара. Кытаат, өр кэмнэргэ 

тапталлаах кэргэниҥ Лидия Васильевна, уолуҥ, 
кыыһыҥ, күтүөтүҥ, сиэннэриҥ сылаас тапталла-

рыгар уйдаран, дьиэ кэргэҥҥэр тулхадыйбат ту-

таах, эрэллээх эркин буол, күүстээх санааҕынан 
өрүү үөрэ-көтө сырыт, эдэрдии эрчимнээх, чэги-

эн-чэбдик бэйэлээх, үөрүү-көтүү үктэллээх, тол-

куйдаабыккын тобула, санаабыккын саргылыы 
сырыт диэн алгыс бастыҥын аныыбыт, эҕэрдэ 
эриэккэһин этэбит.

Айылҕа сокуона – кырдьар кырыыс Эйигин сиппэтин,
Эмньик эдэр саас, дууһа ыраас иэйиитэ эҥэрдэстин,
Дьол-соргу Эйиэхэ тосхойдун,
Былыта суох ыраас халлаан сыдьаайдын,
Күлэр күлүмэ үрдүгэр өрүүтүн сатыылаатын.

Нам оройуоннай суутун профкома

Эйэҕэс, сайаҕас, киэҥ-холку майгылаах ытык-

тыыр эдьиийбитин, дьүөгэбитин, Саха респуб-

ликатын үөрэҕириитин туйгуна, педагогическай 
үлэ ветерана ГЛОРИЯ АППОЛИНАРИЕВНА 
 КРИВОШАПКИНАНЫ өр сыллаах сыралаах 
үлэҥ сыаналанан «Учууталлар учууталлара» диэн 
үрдүк ааты сүкпүккүнэн итиитик-истиҥник эҕэр-

дэлиибит!
Өрүүтүн чэгиэн-чэбдик, үөрэ-көтө, ыллыы-

туойа, оҕолоргун, сиэннэргин, тулалыыр чугас 
дьоҥҥун арчылыы, араҥаччылыы сырыт, уһуннук 
сэргэхтик, дьоллоохтук олор, саҥаттан саҥа 
талааннарыҥ тыллан, арыллан истиннэр диэн ал-

гыспытын тиэрдэбит.
Эҕэрдэни кытта Елизавета Ивановна, Мария 

Константиновна, Ядреевтар, Федотовтар

Күндүтүк саныыр, убаа-

стыыр аҕабыт, 
эһэбит, үлэ ве-

терана, комму-

нистическай үлэ 
кыайыылааҕа 
Павлов Нико-

лай Прокопье-

вич ыарахан ыа-

рыыттан бу орто 
дойдуттан бу-

катыннаахтык 
барбыта ахсынньы 16 күнүгэр 1 
сылын туолар.

Павлов Николай Прокопьевич 
1946 с. атырдьах ыйын 15 күнү-

гэр Уус-Алдан улууһун 2 Өспөх 
нэһилиэгэр төрөөбүтэ. Оскуола 
кэнниттэн 14 сыл колхозка, со-

вхозка үлэлээбитэ. 1974 с. Дүпсүн 
совхозка үлэҕэ киирбитэ. 1977 с. 
лесопууҥҥа суоппарынан киирэр, 
онтон 1984 с. Намскийтопизбыт-

ка погрузчикка тракториһынан 
киирбитэ. 1984 с. ДОСААФ-ка 
инструктор суоппарынан үлэлээ-

битэ. 1990 с. тутуу тэрилтэтигэр 
ПМК-ҕа суоппарынан киирбитэ. 
1995 с. Намрайпотребсоюһугар 
суоппарынан 2004 с. дылы үлэ-

лээбитэ. 2004-2010 сс. Намнааҕы 
Н.С. Охлопков аатынан улуустаа-

ҕы гимназиятыгар тракториһынан 
үлэлээбитэ.

Аҕабыт, эһэбит омос көрүүгэ 
кытаанах курдук буолара, онтон 
чугастык билсэн бардахха ча-

раас, аһыныгас сүрэхтээх киһи. 
Кини биир уратытынан кыаммат, 
туох эрэ олоҕор ыарахаттары 
көрбүт дьоҥҥо күүс-өйөбүл буо-

ла сатыыра. Көмөлөспүт, өйөөбүт 
дьоно элбэх буолуохтаах уонна 
кинилэр махталынан ону өйдүүр 
буолуохтаахтар. Николай Про-

копьевич ити үтүө киһилии хаа-

чыстыбатын, сөптөөх ирдэбилин, 
киэҥ билиитин иһин бар дьонун 

убаастабылын ылбыта. Бу орто 
дойдуга киниэхэ бэриллэр туох 
баар кэрэни, үлэ дьолун билэн, 
бар дьонун ытыктабылын ылан, 
тапталлаах кэргэн, ытыктабыл-

лаах аҕа, элэккэй эһэ дэттэрэн, 
ытык иэһин төлөөн, чаҕылхайдык 
олорон ааста.

Т а п т а л л а а х  а ҕ а б ы т ы н , 
эһэбитин сүтэрбит ыарахан кэм-

митигэр күүс-көмө, өйөбүл буол-

бут аймахтарбытыгар, өр сыл-

ларга ыаллаһан олорбут чугас 
дьоммутугар, табаарыстарыгар 
өссө төгүл махталбытын тиэрдэ-

бит, доруобуйаны, дьоллоох олоҕу 
баҕарабыт. Истиҥник саныыр 
тапталлаах аҕабыт, эһэбит, убай-

быт, бырааппыт, дьоҥҥо-сэргэҕэ 
үтүөнү эрэ баҕарар ыраас сырдык 
мөссүөҥҥүн мэлдьи сүрэхпитигэр 
илдьэ сылдьыахпыт. Быдан дьыл-

ларга быраһаай!
Кэргэнэ, оҕолоро, сиэннэрэ, 

бииргэ төрөөбүттэрэ

ИЇИРЭХ ТЫЛЛАР

Булчуттар уонна балыксыттар 
икки ардыларыгар ыытыллар 

«Байанай» күрэіин 
БАЛАҺЫАННЬАТА

I. Буолар сирэ: Нам селота, А. 
Шестаков аатынан сынньалаҥ ки-

инэ
II. Бириэмэтэ: Ахсынньы ый 13 

күнэ (бээтинсэ)
Мандатнай 9 ч.
Күрэхтэһии 10 ч. саҕаланар
III. Кыттааччылар: Улахан нэ-

һилиэк, кыра нэһилиэк диэн арах-

сар.
Үөдэй – 2 киһи, 1 Хомустаах 

– 2, Партизан – 2, Хамаҕатта – 2, 
Ленскэй нэһилиэк – 6 киһи, Хатыҥ 
Арыы – 2, Модут – 2, Хатырык – 2 
– бу улахаттар – 20 киһи.

Кыралар: Никольскай – 1, 2 Хо-

мустаах – 1, Искра – 1, Таастаах 
– 1, Салбаҥ – 1, Граф Биэрэгэ – 1, 
Кыһыл Дэриэбинэ – 1, Бөтүҥ – 1, 
Маймаҕа – 1, Түбэ – 1, Арбын – 1, 
Көбөкөн – 1, Фрунзе – 1 – 13 киһи. 
Уопсайа 33 кыттааччы.

IV. Күрэх көрүҥнэрэ:
1. Булт тематыгар викторина – 

бириэмэ (ким элбэҕи таайар)
2. Балык кыһааһына (бириэмэҕэ)
3 .  А в т о м а т  с а а н ы  ы һ ы ы -

хомуйуу (МЦ) – бириэмэ
4. Пневматическай саанан ытыы
5. Түүлээҕи таҥастааһын (анда-

атар) – бириэмэ
6. Саха быһаҕын тургутан көрүү 

– бириэмэ
V. Кыттааччыттан ирдэниллэр:
1. Усунуос – 1000 солк.
2. Туттар инструмена – быһах, 

саа
3. Биир андаатар
VI. Кыайыылаахтары быЇаа-

рыы уонна наіараадалааЇын: 6 
көрүҥ түмүгүнэн аҕыйах очкону 
хомуйбут кыттааччылар: I, II, III м. 
– мэтээл, грамота, сыаналаах бири-

истэр. 5 номинация олохтонуо:
1. Кыайыыга дьулуурун иһин
2. Көрөөччүлэр биһирэбиллэ-

рин бирииһэ
3. Саамай эдэр кыттааччы
4. Саамай кырдьаҕас кыттааччы
5. Саамай көхтөөх кыттааччы – 

(көрөөччүлэри кытта оонньуу)
Кыайыылаахтар грамотала-

рынан, биһирэбил бириистэринэн 
наҕараадаланыахтара.

Барыта 3 мэтээл, 8 грамота, 3 
улахан бириис, 5 биһирэбил бириис

VII. Уус-уран оҥоһуктар бы-

ыстапкалара, атыы-кутуу – ИП, 
нэһилиэктэртэн – булт тематыгар.

«Бэдэр», «Охотник на Ярослав-

ского» уо.д.а. – булт маҕаһыыннара 
кыттыыны ылыахтара.

Тэрийэр комиссия

12 декабря 2013 г. с 12.00 до 20.00 
ч. главой и заместителями гла-
вы муниципального образования 
«Намский улус» в рамках Общерос-

сийского дня приема граждан будет 
проводиться:

- личный прием граждан;
- прием граждан в режиме он-

лайн по сети Интернет.
Граждане могут записаться на 

прием к главе и заместителям главы 
муниципального образования «Нам-

ский улус» по адресу: с. Намцы, ул. 
Октябрьская, 1, каб. 310.

Запись проводится с 09.00 до 
17.00 ежедневно по телефонам: 
8(41162)-41184, 42050

ВНИМАНИЮ 
предпринимателей с. Намцы!
Просим срочно предоставить 

информацию о деятельности для 
публикации книги по истории Лен-

ского наслега.
Тел. 41-7-59, 89141083022

ВНИМАНИЮ 
предпринимателей, желающих 

оказать услуги во время VI Спор-

тивных игр, просим подать заявку 
по телефону 41-8-03 для получе-

ния разрешения, места и пропуска. 
(Заявки могут подавать и физиче-

ские лица)

Центральная баня работает с 
четверга по воскресенье до 31 дека-
бря включительно. Режим работы и 
цены не изменились.

Тел. 89142788757

Снимем частный дом в с. Нам-

цы на длительный срок. Продаю 
жеребятину 2 места – 400 руб. за кг 
Изготовляем мебель из ЛДСП по 
вашим размерам.

Тел. 89241710366, 89644295553, 
89841082105

Сдается 3-комн. квартира по ул. 
Аммосова, 2-й этаж, теплая, ухо-

женная. Цена по договоренности.
Тел. 8914-298-43-47

Деньги Легко и Быстро! От 
2000 до 15000  тыс. руб. По двум 
документам. Наш адрес: с. Намцы, 
ул. Ленина, 12/2, магазин «Элек-

тра-продукты», 2-й этаж.
Тел. 89142723633

Принимаем мясо говядины и 
жеребятины.

Тел. 89681510202, 89142754554

Грузовые перевозки по селу, 
по городу. Продаем новый котел 
КСТГ-20 

Тел. 89243661967, 89841160270

КЭРИЭСТЭБИЛ

